
　〈鑿井陶瓦以便民焉有豪猾號十虎寘之法創學舍禮師儒勸民出膄田贍士絃誦之聲遂盛調永新民〉

　〈立石頌之累官翰林待制致仕　國朝以曾孫士竒貴累贈光祿大夫柱國少師兵部尚書兼華蓋殿大〉

　〈學士〉

國朝王文孜〈永樂元年知縣事門絶私謁獄無滯訟課農桑闢田野饑困之民遂用殷富憂去〉

　許庸〈永樂四年知縣事涖政公勤興學校毁淫祠正鄉飮昏喪諸禮涖官八年兇頑歛跡去後遺思〉

　安遠

元黃文傑〈顯明南安上猶人大德中擢安逺敎官尋辭歸家居建祠祀先著有大學中庸說文獻藁〉

　〈郡學志劉申齋序其文有曰十室之邑得一老先生如顯明斯文重九鼎矣見江西通志〉

國朝李玉〈洪武初知縣事兵革之餘與民休息草創縣治尤爲難事民到于今稱之〉周泰〈洪武〉

　〈中知縣事自負剛果示人以信六事脩明百度振舉屬㓂亂給軍需未嘗乏絶〉楊霄遠〈洪武中典〉

